
Қува туманида жами 478 қути 
ипак қурти уруғи 967 та хонадонда 
парвариш қилинди. Бу дегани ҳар 
бир уйда 2-3 нафар одам иш билан 
машғул бўлди, деганидир. Бугунги 
кунда пиллакорлар 4-мавсумни му-
ваффақиятли якунлаб, режадаги 
19 минг 221 килограмм пиллани 
сифатли тарзда етиштирдилар. 

Бу ютуқлар замирида ўзига хос 
меҳнат ва масъулият бор. Айниқса, 
тумандаги Деҳқонобод,  Ўзбекистон, 

Наврўз, Навоий ММТПлар ҳудудида-
ги ипак қурти боқувчилар Ҳабибул-
ло Араббоев, Донохон Тансоқова, 
Оминахон Сиддиқова, Машҳура-
хон Турсунова, Қобилжон Тожи боев 
сингари моҳир пиллакорлар ҳар 
қути уруғдан 43-45 килограммдан 
пилла ҳосили олиб, мавсумда юқо-
ри натижаларга эришдилар. Ипак 
қурти парваришидаги агротехник 
қоидалар борасида жамиятнинг кўп 
йиллик тажрибага эга мутахассиси 

Салоҳиддин Иброҳимов ҳамда ёш 
агроном Сардор Мухторовлар хо-
надонларда бўлиб, пиллакорларга 
керакли тавсиялар бериб бордилар.

Қайдаки, аҳил-иноқлик бўлса, 
ишлар бароридан келаверади. Ту-
ман пиллакорларининг эришган 
ютуқлари ҳам уларнинг меҳнатга 
жиддий муносабати ва ўз-ўзига та-
лабчанликлари натижасидир.

Зуҳра АЛИЕВА,
журналист

ФАРҒОНА ВИЛОЯТИ

ҚУВАЛИК ПИЛЛАКОРЛАР ТАЖРИБАСИ ҚЎЛ КЕЛДИ
– Пилла етиштириш ҳажми 

оширилса, касаначилар йил давомида 
иш билан банд бўлади, айниқса, 
хотин-қизларимиз ишли бўлиб, рўзғор 
фаровонлиги учун яна бир имконият 
туғилади, – дейди “Қува Агропилла” 
МЧЖ раҳбари Машҳурахон Қўзибоева. 
– Юртимизда бир йилда 4 маротаба 
пилла етиштириш жараёни йўлга 
қўйилганлиги соҳа ходимларининг 7 
ой давомида узлуксиз иш билан банд 
бўлишларига асос бўлмоқда.

Ушбу вазифалар ижро-
си юзасидан туманимиз-
да жорий йилнинг ўтган 
даври мобайнида амалга 
оширилган ишларга тўх-
талиб ўтадиган бўлсак, 
аҳолидан виртуал ва 
Халқ қабулхоналарига 
3444 та мурожаатлар ке-
либ тушган бўлиб, ушбу 
мурожаатларнинг 1483 
таси ижобий ҳал этилди. 
947 таси ҳуқуқий маълумот 
бериш орқали ҳал этилиб, 
95 та мурожаат узоқ муд-
датли назоратга олинди, 
37 таси эса рад этилган, 

27 таси  тугатилган, 45 та 
мурожаат маълумот учун 
қабул қилиниб, 645 тасига 
тушунтириш берилди, қол-
ган 168 та мурожаат ижро 
назоратида қолмоқда. 
Олиб борилган таҳлил-
лар натижасида, 237 та 
мурожаат “Веб-сайт”, 2553 
таси “ишонч телефони”, 95 
таси “Президент почтаси”, 
99 таси Халқ қабулхона-
си орқали келиб тушган 
бўлса, қолганлари сайёр 
қабуллар орқали келиб 
тушганлиги аниқланди.

К е л и б  т у ш г а н 
мурожаат лар таҳлили 
юритилиб, мурожаатлар 
кескин ортган соҳалар, 
ҳудудлар ва йўл қўйилаёт-
ган хато ва камчиликлар 
аниқланиб тегишли идора 
ва ташкилотларга камчи-
ликларни бартараф этиш 
юзасидан кўрсатма ва 
тақдимномалар киритил-
моқда. Жумладан, Халқ 
қабулхонаси томонида ўт-
ган вақт оралиғида муро-
жаатлар билан ишлашда 
камчилик аниқланганлиги 
юзасидан 60 та кўрсатма, 
10 та таклиф, 20 та тақдим-
нома киритилган. Бунинг 
натижасида, Янгиқўрғон ту-
мани Адлия бўлимига 2023 
йил 25 май куни берилган 
таклифга асосан Маҳал-
лабай ишлаш ва тадбир-
корликни ривожлантириш 
маркази Янгиқўрғон тумани 
бўлим бошлиғи Ғ.Маҳму-
дов ҳамда Янгиқўрғон ту-
мани прокуратурасига 2023 
йил 15 март куни берилган 

таклифига асосан, туман 
ҳокимимининг ўринбосари, 
Оила ва хотин қизлар бў-
лим бошлиғи Н.Т.Абдураҳ-
манова, туман ҳокимининг 
Ёшлар сиёсати, ижтимоий 
ривожлантириш ва маъ-
навий-маърифий ишлар 
бўйича ўринбосари Э.Меҳ-
монов, туман ҳокимининг 
саноатни ривожлантириш, 
капитал қурилиш, комму-
никациялар ва комму-
нал хўжалик масалалари 
бўйи ча ўринбосари Ф.Ту-
лабоев шунингдек, туман 
ҳокимининг Қишлоқ ва сув 

хўжалиги масалалари бўй-
ича ўринбосари М.Саид-
аҳмедовлар  Маъмурий 
жавобгарлик тўғрисидаги 
кодекснинг 43-моддасида 
келтирилган ҳуқуқбузар-
ликни содир этган, деб 
топилиб, уларга нисбатан 
базавий ҳисоблаш миқдо-
рининг 1,5 баравари миқ-
дорида жарима жазоси 
қўлланилди.

Бундан ташқари, Халқ 
қабулхонаси билан кели-
шилган график асосида 
сектор раҳбарлари то-
монидан жойларда жами 
136 маротаба сайёр қа-
буллар ташкил этилиб, 
ушбу қабулларда 520 та 
мурожаат келиб тушди ва 
521 та муаммоли маса-
ла кўтарилди. Сайёр қа-
булларда келиб тушган 
мурожаатларнинг 342 
таси жойида ижобий ҳал 
этилган, 73 та мурожаат-
га ҳуқуқий маълумотлар 
берилган, 2 та мурожаат 
узоқ муддатли назоратга 
олинган, 66 та мурожаатга 
асосли тушунтириш бе-
рилган бўлса, бугунги кун 
ҳолатига 25 та мурожаат 
ижро назоратида қолган.

Сектор раҳбарлари то-
монидан ташкил этилган 
сайёр қабулларда келиб 
тушган мурожаатлар Халқ 
қабулхонаси электрон ти-
зимига жойланган ҳолда 
барчасининг устидан на-
зорат ўрнатилган.

Элдорбек ПАРПИЕВ, 
Янгиқўрғон тумани Халқ 

қабулхонаси мудири.

НАМАНГАН ВИЛОЯТИ

ҐАР БИР МУРОЖААТ ЭЛЕКТРОН 
ТИЗИМГА ЖОЙЛАНГАН ҐОЛДА 

НАЗОРАТ ЈИЛИНМОЈДА
Жорий йилнинг 24 январь 

куни Ўзбекистон Республикаси 
Президентининг маслаҳатчиси 
Ғ.Ғ.Мирзаев Ўзбекистон Республикаси 
Президентининг Халқ қабулхоналари 
фаолияти муҳокамасига бағишланган 
видеоселектор йиғилишида қатор вазифаларни 
белгилаб берганди.

Самарқанд вилоятининг чўл ҳудудида 
жойлашган Нуробод туманига бориб 
қолсангиз, эзгу ишларининг амалга 
оширилаётганлигига гувоҳ бўласиз. 
Зафаржон Жалилов ҳам шу юртда 
ҳалол меҳнати ортидан камол топаяпти. 
Фидокорона меҳнати ортидан бахт 
топаётган, элимиз равнақига равнақ 
қўшаётган қаҳрамонимиз асосан 
балиқчилик билан шуғулланади. 
Ҳозир “Бобурсой олтин балиқлари” 
масълулияти чекланган жамияти раиси 
оила аъзолари билан балиқ етиштириб 
келади. 10 нафар ишчиси бор, 2 
гектардан ортиқ сув ҳавзасида 5-6 хил 
балиқлар парваришланиб, 3 тоннадан 
ортиқ балиқ етиштирилди.

Қиёмжон ЗИЯТОВ,
“Qishloq hayoti” мухбири.

САМАРҚАНД ВИЛОЯТИ

ОСИЁ ТАРАЈЈИЁТ БАНКИ ИШТИРОКИДАГИ ЙИРИК ЛОЙИҐАНИНГ ТАЈДИМОТИ Б¤ЛИБ ¤ТДИ
Ўзбекистон Республикаси ва Осиё тараққиёт банки ўртасида 
ҳамкорликни янада кенгайтириш мақсадида бугунги кунда 

“Боғдорчиликнинг қиймат занжири инфратузилмаси”  
лойиҳаси амалга оширилмоқда. Лойиҳанинг умумий қиймати 
244,75 млн. доллар бўлиб, шундан ОТБ қарз маблағи 197 млн. 
доллар, Ўзбекистон Республикасининг улуши эса 47,75 млн. 

долларни ташкил этади.

Яқинда Ўзбекистон Қишлоқ 
хўжалиги вазирлиги раҳбария-
ти, Осиё тараққиёт банки ҳамда 
Франциянинг “Ранжис-Самарис” 
компанияси вакиллари вазирлик 
тизими мутасаддилари иштироки-
да мазкур лойиҳанинг тақдимоти 
бўлиб ўтди. Унда агрологистика 
комплексларини жаҳон стандарт-
ларига мувофиқ лойиҳалаш ва 
халқаро савдо маркаси остида 

фаолиятини муваффаққиятли таш-
киллаштириш мақсадида лойиҳага 
Франциянинг “Ранжис-Самарис” 
компанияси жалб қилингани айтиб 
ўтилди.

Лойиҳа тақдимотига бағиш-
ланган тадбирда сўзга чиққанлар 
таъкидлаганидек, мева-сабзавот 
маҳсулотларини қайта ишлаш, 
саралаш, қадоқлаш, сақлаш, 
маҳсулотларни  истеъмолчиларга 

етказиб бериш ҳамда улгуржи 
бозорни ўз ичига олган қиймати 
197 млн. доллар, қуввати 1,7 млн. 
тонна бўлган 3 та йирик агроло-
гистика комлексларини Тошкент, 
Самарқанд ва Андижон вилоятла-
рида ташкил этиш лойиҳанинг мақ-
сади этиб белгиланган. Француз 
компанияси билан биргаликда лой-
иҳа доирасида ҳудудларнинг бозор 
коньюнктураси, транспорт қатнови, 
атроф-муҳитни ўрганиш, инфра-
тузилма ва унга уланиш нуқта-
ларига техник шартлар, кадастр 

ҳужжати, топосъемка, геология 
ва гидрогеология ишлари амалга 
оширилиб, бош режалар ишлаб 
чиқилган. Дастлабки ҳисоб-китоб-
ларга кўра лойиҳанинг умумий 
қуввати 1,7 млн. тонна, экспорт 
ҳажми 956 минг тоннани ташкил 
этади. Эътиборлиси, мазкур агро-
комплексларда 4 мингдан ортиқ 
янги иш ўринлари яратилади.

“Ранжис-Самарис” компанияси 
томонидан  юртимизда замонавий 
агрологистика марказлари барпо 
этилиши қишлоқ хўжалиги соҳа-

сида янги имкониятлар, йўнали-
шлар ва ҳатто янги профессионал 
йўналишларни ҳам очиб беради. 
Мазкур компания бугунги кунда 
Париж атрофидаги йиллик ай-
ланмаси 9 миллиард евро бўлган 
дунёдаги энг йирик озиқ-овқат ло-
гистика марказига эгалик қилади 
ва бутун дунё бўйлаб самарали 
улгуржи озиқ-овқат бозорларини 
қуриш ва ташкил этишда илғор 
тажрибага эга. 

Раимқул СУЯРОВ, 
“Qishloq hayoti” мухбири.

БОБУРСОЙНИНГ 
“ОЛТИН БАЛИ¯ЛАРИ”

Хитой Халқ Республика-
си Аньхой провинцияси гу-
бернатори бошчилигидаги 
делегациянинг Қашқадарёга 
ташрифи ҳам ҳудудлараро 
алоқаларни йўлга қўйишда 
муҳим аҳамият касб этади. 

Қашқадарё вилоятида 
айни вақтда 20 дан ортиқ Хи-
той инвестицияси асосидаги 
корхона фаолият юритмоқда. 
Қарши туманида Хитой ин-
вестицияси асосида ташкил 
этилган “LT Tekstil” хорижий 
корхонаси, Китоб туманидаги 
“Qarshi Conch Cement” ХК за-
води вилоят иқтисодиётини 
ривожлантиришга муносиб 
ҳисса қўшмоқда. 

Аньхой провинцияси гу-
бернатори бошчилигида 50 
га яқин ишбилармон доира 
вакилининг воҳага ташрифи 
янги имкониятлар эшигини 
очди. Ташриф доирасида 
икки томонлама учрашув, 
тақдимотлар, бизнес форум-
лар ташкил этилди. 

Вилоят ҳокимлигида 
бўлган мулоқотда ҳудуд 
имкониятлари, иқтисодий 
салоҳияти, мавжуд хомашё 
ресурслари, қулай инфра-
тузилма ҳақида батафсил 
маълумотлар берилди. “Бир 
макон, бир йўл” ташаббуси 
доирасида Қарши шаҳрида 
электротехника йўналишида 
“Ўзбекистон – Хитой саноат 
парки” ва Шаҳрисабз тума-
нида қурилиш маҳсулотлари 
йўналишида қўшма саноат 
зонасини ташкил этиш, 
Китоб туманидаги “Qarshi 
Conch Cement” ХК корхо-
наси томонидан инноваци-
он иссиқхона, 10 MBт қуёш 
фото электр станцияси барпо 
этиш, цементни қадоқлашни 
йўлга қўйиш ҳамда нефть-газ 

ва сунъий тола ишлаб чиқа-
риш йўналишида сармоявий 
ва кооперацион алоқаларни 
ўрнатишга келишиб олинди. 

– Мазкур компаниялар-
ни таклиф қилиш жараёнида 
айнан Қашқадарё вилояти 
ва Аньхой провинцияси ўр-
тасидаги ўсиш нуқтасига 
эътибор қаратдик, – дейди 
вилоят ҳокимлиги котибият 
мудири Миршод Қурбонов. – 
Яъни иккита ҳудуднинг ўзаро 
ҳамкорликдаги йўналишла-
рини белгилаб олдик. Бу 
биринчи навбатда, маиший 
техникалар, қурилиш мате-
риаллари ишлаб чиқариш, 
автомобилсозлик саноати, 
инновацион қишлоқ хўжали-
ги каби йўналишларга тўғри 
келади. Тадбирлар давомида 
эътиборимизни тортган бит-
та жиҳат, бевосита Аньхой 
провинцияси губернатори 
томонидан келажакда иккала 
ҳудуднинг ҳамкорлигини ри-
вожлантириш бўйича “йўл ха-
ритаси”ни белгилаш таклифи 
бўлди. Бир ҳафта муддатда 
иккита ҳудудни саноат, ин-
вестициялар, инновациялар 
йўналишида ривожлантириш 
бўйича “йўл харитаси”ни им-
золашга келишдик. 

Мулоқотлар жараёнида 
вилоятда етиштириладиган 
дуккакли дон экинлари, қуруқ 
мевалар ва асал маҳсулоти-
ни Аньхойга экспорт қилиш, 
қишлоқ хўжалик техникала-
ри, менерал ўғитлар ишлаб 
чиқариш, Қарши давлат 
университетида Аньхойнинг 
Аньцин университети билан 
ҳамкорликда хитой тили фи-
лологияси йўналишини таш-
кил қилиш масаласи кўриб 
чиқилди.

(Давоми 2-саҳифада)

ХИТОЙЛИКЛАР БИЛАН 
ҐАМКОРЛИКДА САМАРАЛИ 

ЛОЙИҐАЛАР АМАЛГА ОШИРИЛАДИ
Кейинги йилларда Ўзбекистон ва Хитой ўртасида 

савдо- иқтисодий ва инвестицион муносабатлар тобора 
кенгайиб бормоқда. Айниқса, давлатимиз раҳбарининг 
Хитой давлатига ташрифи, “Бир макон, бир йўл” учинчи 
халқаро форумидаги иштироки икки давлат ўртасидаги 

ҳамкорликни янги босқичга кўтарди.

Ахсикентнинг ҳаққоний тарихини ўрганиш, мазкур ҳудудни туризм маконига 

айлантириш юзасидан кенг кўламли ишлар амалга оширилмоқда

ҳунармандлар инсон ақли бовар қил-
майдиган буюмлар тайёрлашган ва 
Фарғонадан Буюк Ипак йўли орқали 
қуроллар ҳам экспорт қилинган, деган 
умумий гаплар мавжуд. Ахсикент ёд-
горлигида олиб борилган археологик 
қазишмалар ушбу муаммога аниқлик 
киритибгина қолмай, балки Фарғона-
нинг бош пойтахти ҳақида ҳам буюк 
кашфиётларга олиб келди. Шунинг учун 
Фарғона қиличлари тарихига изоҳ бе-
ришдан аввал, ушбу қуроллар тайёр-
ланган шаҳар ҳақида маълумот бериш-
ни лозим топдик. Милоддан аввалги II-I 
асрларга оид Хитой ёзма манбалари ва 
милодий VIII-IX асрларига доир араб 
манбаларида Фарғона сўзи водийнинг 
номидан ташқари, унинг бош пойтах-
тига ҳам тегишли эканлигини кўриш 

Маълумки, Ахсикентда амфитеатр 
битиб, янги лойиҳа бўйича сайёҳлик 
маркази қурилиш ишлари якунлангач, 
“Шарқ тароналари” халқаро санъат фес-
тивали ўтказилади. Бу бўйича Прези-
дентимиз алоҳида кўрсатма берганлар. 
Ҳозирда Ахсикентнинг ҳаққоний тари-
хини ўрганиш, мазкур ҳудудни туризм 
маконига айлантириш юзасидан кенг 
кўламли ишлар амалга оширилмоқда.

Қадимий Ахсикент шаҳрида антик 
даврдан бошлаб ҳунармандчиликнинг 
кулолчилик, шишасозлик ва қурол- яроғ 
ишлаб чиқаришга ихтисослашган те-
мирчилик соҳалари тараққий этган. 
Ахсикент темирчи ҳунармандлари то-
монидан тайёрланган қиличлар ўрта 
аср Ғарбий Европа адабиётларида 
“Дамашқ қиличлари” номи билан тил-
га олинган. Тошга урса, уни кесадиган, 
эгилса ҳам синмайдиган ғайритабиий 
кучга эга бўлган қиличлар ҳақида ҳар 
хил ривоятлар тўқилган. Аслида ушбу 
қиличлар тарихи Фарғонанинг бош пой-
тахти Ахсикент (Фарғона) тарихи билан 
бевосита боғлиқ. Ёзма манбаларга му-
рожаат қилсак, уларда Уструшонадан 
қазиб олинган темирдан фарғоналик 

Юань) ишлатган. Кейинги йилларда 
олиб борилган археологик тадқиқотлар, 
Фарғона водийси ёки Хитой манбала-
рида тилга олинган Фарғона давла-
тининг бош пойтахти Фарғона шаҳри 
ҳозирги Ахсикент ёдгорлиги ўрнида 
бўлган, деган илмий хулосага олиб 
келди. Маълум бўлишича, милоддан 
аввалги II асрнинг охирларида хитой-
ликларнинг Фарғонага қилган ҳарбий 
юришлари вақтида Ахсикент ўрнидаги 
шаҳар ўзининг арки, шаҳристони ва 
работига эга бўлиб, 50 гектардан зиёд 
майдонни эгаллаган. Шаҳар мустаҳкам 
мудофаа деворлар билан ўраб олинган. 
Археологик тадқиқотларга қараганда, 
X-XII асрнинг бошларида Ахсикент ме-
таллург-темирчи усталари тоза пўлат 
ишлаб чиқариш технологияси сирла-
рини билишган. Тоза пўлат олиш учун 
биринчи навбатда, бойитилган темир 

хомашёси зарур бўлган. Буни Ахсикент 
усталари Ғовасой-Поп ва Уструшо-
надаги Марсманда тоғ-кон саноати 
металлургларидан олишган. Бойитил-
ган темир маҳсулоти Ахсикент метал-
лург-темирчи усталари қўлига тушгач, 
ундан улар биринчи навбатда махсус 
технология ёрдамида пўлат олишган. 
Сўнг машҳур Фарғона қиличларини 
ясашган. Пўлатдан қурол тайёрлаш 
устадан катта маҳорат талаб қилган. 
Қиличга ишлов бериш жараёнида, 
унинг юзида ҳар хил нақшлар пайдо 
бўлган. Бунга ўхшаш қиличлар ўта 
 кескир бўлиши билан бирга, мўъжи-
завий санъат асари ҳам ҳисобланиб, 
дунё бозорида юқори баҳоланган. 

Анвар ИКРАМОВ,
Ахсикент археология мероси 

объектини муҳофаза қилиш ва 
тадқиқ этиш дирекцияси директори.

НАМАНГАН ВИЛОЯТИ

ЈАДИМИЙ АХСИКЕНТ
“Ахсикент жаҳон тарихида нафақат 

Шарқнинг иқтисодий-сиёсий маркази, балки 
илм-фан, шаҳарсозлик, ҳунармандчилик 
юксак чўққига чиққан тамаддун ўчоғи 
сифатида муҳим аҳамиятга эга. Бу 
масканда давлат раҳбари ташаббуси билан 
амалга оширилаётган улкан лойиҳадан 
хабаримиз бор. Унинг ижроси ўлароқ қадим 
шаҳар дунё сайёҳлик марказига айланади”

Саад ал-Қаддумий,
Жаҳон ҳунармандлар кенгаши президенти.

ЯНА ДУНЎГА ЮЗ ТУТМОЈДА
Яқинда Жаҳон ҳунармандлар кенгаши президенти Саад ал-Қаддумий, 

Ўзбекистоннинг Ҳиндистондаги туризм элчиси, машҳур дизайнер Риту Бери билан 
ўзаро ҳамкорликда амалга ошириладиган лойиҳалар бўйича мулоқотда бўлдик. 
Шунингдек, Қувайт, Иордания, Қозоғистон, Испания ҳамда бир қатор хорижий 

давлатлар вакиллари билан ҳам ҳамкорлик йўлга қўйилди.

 мумкин. Масалан, хитой тилида Фарғо-
на шаҳри номи “Юань”, водий номи 
“Дай Юань”, деб таржима қилинган, 
яъни Хитой тарихчиси водийни шаҳар-
дан фарқлаш учун, уни “Катта Фарғона”, 
деб ёзган. Бизга маълумки, Фарғона 
сўзи атрофи девор билан ўралган жой 
ёки атрофи ўралган воҳа, деган маъно-
ни билдиради. Бу ерда Хитой тарихчиси 
шаҳар номига битта иероглиф (Юань), 
водий номига иккита иероглиф  (Дай 

2024 йил 1 январдан қуйи-
даги тартиблар жорий этила-
ди:

– қишлоқ хўжалиги маҳсу-
лотларини етиштирувчиларга 
ҳосилни суғурталашда суғурта 
мукофотининг 50 фоизи миқ-
дорида субсидия бериш;

– “Изланиш ва ривожла-
ниш” марказлари учун улар 
ташкил этилган кундан 3 йил 
муддатга мол-мулк солиғи ва 
ер солиғи бўйича ҳисобланган 
сумманинг 1 фоизини тўлаш, 
уларнинг ходимлари учун 
ижтимоий солиқ ставкасини 
1 фоиз миқдорида ҳисоблаш;

– давлат улуши 50 фоиз-
дан юқори бўлган ташкилотлар 
томонидан ҳар йили амалга 
ошириладиган инвестиция 
лойиҳалари қийматининг ка-
мида 5 фоизини облигациялар 
чиқариш орқали молиялашти-
риш.

 2024 йил 1 январдан 
жисмоний ва юридик шахслар-
га ҚҚСни тўлиқ қайтариш ти-
зими қуйидагилар ҳисобидан 
кенгайтирилади:

– хорижий сайёҳларга – 
 Ўзбекистон халқаро аэропорт-
ларида Ўзбекистонда сотиб 
олинган ва “Tax free” тизими 
бўйича расмийлаштирилган 
маҳсулотлар учун;

– тур-операторларга – 
 хорижий контрагентлар билан 

шартномалар доирасида кўр-
сатилган экспорт хизматлари 
учун.

2023 йил 1 ноябрдан:
– ижобий экологик экс-

пертиза хулосасини олмаган 
объектларга нисбатан молия-
лаштириш, кредитлаш ва 
 бошқа молия операциялари-
ни тўхтатиб туриш механизми 
жорий этилади;

– экологик ҳуқуқбузарлик 
содир этганларга нисбатан 
зарарни қоплаш билан бир 
қаторда, зарар етказилган 
табиат объектини тиклаш ва 
унинг муайян муддат давоми-
да муҳофаза қилинишини таъ-
минлаш мажбурияти юклати-
лади. Келгуси йил 1 январдан 
республиканинг узоқ муддатли 
сув баланси прогнозини юри-
тиш, сув ресурсларини тежаш 
дастурларини қабул қилиш 
амалиёти йўлга қўйилади. 
Қорақалпоғистон Республи-
каси ва Хоразм вилоятининг 
қишлоқ хўжалиги маҳсулотла-
ри етиштирувчиларига сувни 
тежайдиган технологияларни 
жорий қилиш учун кредитлар 
10 фоиз ставкада (фоиз став-
каларини субсидиялаш ҳисо-
бига) ажратилади.

 Д.ХОЛИЁРОВА,
Бойсун тумани  

ФҲДЁ бўлими  
1-тоифали инспектори.

СОЛИЈЈА ОИД ҐУЈУЈБУЗАРЛИКЛАР 
УЧУН МОЛИЯВИЙ САНКЦИЯЛАР 

ЈАНДАЙ ТАРТИБДА Ј¤ЛЛАНИЛАДИ?
Жорий йилнинг биринчи октябридан 
тадбиркорларга миқдори 10 миллион сўмдан 
юқори бўлган солиққа оид ҳуқуқбузарликлар 
учун, агар тадбиркорлик субъекти 
ҳуқуқбузарликни инкор этса, молиявий 
санкцияларни фақатгина суд тартибида 
қўллаш амалиёти йўлга қўйилди.

 Ғамхўрлик

– Ўзим бошланғич синф 
ўқитувчисиман. Узоқ йиллар 
шаҳримиздаги 13-умумтаъ-
лим мактабида, 12-Меҳри-
бонлик уйида ишлаб кел-
дим. Турмуш ўртоғим 20 
йил аввал оламдан ўтган. 
3 нафар қизимни ёлғиз ўзим 
вояга етказдим. Уларни олий 
маълумотли қилиб, бир на-
фарини узатганман, 2 нафар 
неварам бор. Қизларим биз-
нинг ҳам акамиз ё укамиз 
бўлсайди, дея ўксинишарди. 
Уларнинг нолалари Яратган-
га етдими, ишқилиб улар 
сингилли ва укали бўлишди. 
Уйимиз 2 хонали бўлса-да, 
бағримиз кенг. Тарбиямиз-
га олган фарзандларимнинг 
билим олиши, оила муҳи-
тини ҳис этиб улғайишлари 
учун ва мустақил ҳаётда ўз 
ўрнини топиши учун барча 
шароитларни яратиб бер-
дим. Улар Термиз шаҳар 
халқ таълими бўлими тасар-
руфидаги 17-умумтаълим 
мактабида малакали ўқитув-
чилардан сабоқ олишмоқда. 
Бўш вақтларини ўзлари қи-
зиққан фан ва тўгаракларда 
мазмунли ўтказиб, муайян 
соҳа бўйича иқтидорларини 
шакллантириб боришмоқда. 
Спорт машғулотларида бо-
лажонларим саломатлигини 
мустаҳкамлаш билан бирга 
шаҳар ва вилоят миқёсидаги 
мусобақаларда совриндор 

ҳам бўлишмоқда. Бугун 
хурсандман. Ҳозиргина, 
Тошкент тиббиёт академия-
сининг Термиз филиалидан 
келиб турибман. Хонадо-
нимда тарбияланаётган қи-
зим Умида Убайдуллаева, 
олийгоҳнинг 1-курсида сабоқ 
олаётганлиги боис, раҳба-
рият уни ётоқхона билан 
таъминлади. Барча керак-
ли ҳужжатларини топшириб 
келаяпман. Тарбиялаётган 
ўғлим Сардор Омонов 11-
синф ўқувчиси. Орзуси сиё-
сатшунос ёки ҳуқуқшунос 
бўлиш. “Сурхон” спорт маж-
муасининг “Қўл тўпи” тугара-
гининг фаол иштирокчиси. 
Қизларим Мадина Салимова 
ва Севинч Чориевалар ҳам 
11-синф ўқувчилари. Улар 
Термиз давлат универси-
тетига ўқишга кириш орзу-
сида. Севинч  Ашуралиева 
қизим 9-синф ўқувчиси. 
Жасур Ҳожиев эса ҳозирда 
Тошкент шаҳрида яшаяпди. 
 Президентимизнинг оталар-
ча ғамхўрлиги, қолаверса 
ҳомий ташкилотлар ёрдами, 
саховатпеша инсонларнинг 
кўмаги билан бола тарбия-
си, унинг ҳаёти ва сало-
матлигини муҳофаза этиш 
борасида зарур чора-тад-
бирларни амалга ошир-
моқдамиз.Тарбияланувчи-
ларимизнинг уйда ҳам бўш 
вақтларини мазмунли ўтка-

зишга жиддий эътибор қа-
ратишимиз уларнинг руҳий 
ҳолатини яхшилашимизда 
ҳам муҳим аҳамият касб 
этмоқда. Шу боис, хонадо-
нимизда тасвирий саънат ва 
амалий саънат, экология ту-
гараклари, шунингдек, рақс 
гуруҳи фаолиятларини йўлга 
қўйганмиз. Давлатимиз раҳ-
барининг 2019 йил 11 фев-
ралдаги “Етим болалар ва 
ота-онасининг қарамоғидан 
маҳрум бўлган болаларни 
ижтимоий ҳимоя қилишни 
кучайтиришга оид қўшимча 
чора-тадбирлар тўғрисида”-
ги қарорига мувофиқ, Рўзғор 
академиясини ташкил этган-
миз. Кўзланган мақсадимиз 
эса, тарбияланувчиларимиз-
ни мустақил ҳаётга тайёр-
лаш учун машғулотлар олиб 
боришдир. Уларда болалар 
учун мутахассислар билан 
суҳбатларни ташкил қилган-
миз. Қизларимиз пазандалик 
сирларини ҳам ўрганиб бо-
ришмоқда. Рўзғор саришта-
лигини сақлашга эътибор 
қаратиш уларга ёшлигидан 
сингдириб борилмоқда, – 
дейди Термиз шаҳридаги 
2-сон “Оилавий болалар 
уйи” ташкилотчиси Муҳаб-
бат Холиқова.

Айтиш жоизки, юртимиз-
да ёш авлод камоли учун 
муҳайё этилган шарт-ша-
роитлар, ғамхўрликлар, 
хусусан таълим-тарбия 
соҳасида изчил амалга оши-
рилаётган ислоҳотлар, эзгу 
саъй-ҳаракатлар туб маз-
мун-моҳиятига кўра, жондан 
азиз фарзандларимизнинг 
фаровон истиқболини таъ-
минлашдек улуғ мақсадга 
ҳамоҳанг эканлиги билан 
аҳамиятлидир.

Рустам ДАВЛАТОВ,
“Qishloq hayoti” 

мухбири.

СЕН ЁЛўИЗ ЭМАССАН
Термиз шаҳрининг Гулистон маҳалласи яшовчи  Муҳаббат Холиқова қизлари 

билан келишиб, ўзи ишлаётган 12-Меҳрибонлик уйидан олти нафар, ўғил-
қизнинг бахтли-саодатли ҳаётини таъминлайман, деб бағрига олди.

СУРХОНДАРЁ ВИЛОЯТИ

Самарқанд вилояти Ургут туманидаги  
“Ургутлик чорвадор Азимшер” фермер хўжалигида 

7 нафар йигит-қиз меҳнат қилади. Фермер 
хўжалиги раҳбари Азимжон Ғоффоровнинг 

таъкидлашича, жорий йилда деҳқончилик ва 
чорвачилик йўналишида 156 миллион сўм даромад 

қилиш кўзланаяпти.

II ХАЛЈАРО АСАЛ
ФЕСТИВАЛИ

Жорий йилнинг 
27-29 октябрь кунлари Наманган шаҳрида 

II Халқаро асал фестивали бўлиб ўтади. 
Асаларичилик соҳасида фаолият олиб 

бораётган барча тадбиркорларни, 
юртдошларимизни ушбу ўзига хос 

анжуманга таклиф этамиз.
Ташкилий қўмита.

ХИТОЙЛИКЛАР БИЛАН ҐАМКОРЛИКДА САМАРАЛИ 
ЛОЙИҐАЛАР АМАЛГА ОШИРИЛАДИ

(Боши 1-саҳифада)
Учрашувда Қашқадарё вилояти 

билан Аньхой провинцияси ўртасида 
аҳдлашув меморандуми ҳамда воҳа-
даги олий таълим муассасалари ва 
Аньцин университети ўртасида ҳам-
корлик келишувлари имзоланди. 

– Биз яқинда делегация билан Хи-
той давлатига сафарда бўлдик, – дей-
ди тадбиркор Зайниддин Саломов. – 
Шу ерда Хитойнинг “Камск” компанияси 
билан қуёш панелларини етказиб бе-
риши бўйича шартнома имзоладик. 5,2 
MBт қуёш панеллари етказиб берил-
ди. Ҳозир 4 МВт дан ортиғини макта-
блар, шифохоналарга ўрнатиб бўлдик.  
1 МВт дан ортиғини Қарши шаҳри ва 
вилоятимизнинг бошқа туманларидаги 
аҳоли хонадонларига ўрнатдик. Ҳозир 
яхши ишлаб турибди. Бундан ташқари, 
Қарши шаҳрида кичик саноат зонамиз 
бор. Пнополлестрон сендвич панели, 
базальт қопламали сендвич панелини 
ишлаб чиқаряпмиз. Бунинг учун керак 
бўладиган пенополлис маҳсулотини 
бошқа вилоятлардан олиб келяпмиз. 
Энди бу маҳсулотни Қарши шаҳри-
нинг ўзида ишлаб чиқармоқчимиз. Бу 
тўғрида Хитойнинг “Камск” компанияси 
билан шартнома қилинди.

“Бир макон, бир йўл” ташаббуси 
дои расида ўтказилган бизнес форумда 
вилоятнинг инвестициявий салоҳияти, 
мавжуд ресурслари, қулай тадбиркор-
лик муҳити бўйича тақдимотлар ва ис-
тиқболли лойиҳалар намойиш этилди. 
Форум доирасида умумий қиймати 517 
миллион долларлик 24 та, шундан 451 
миллион долларлик 20 та сармоявий 
ва 66 миллион долларлик 4 та экспорт 
келишувларига эришилди. 

Жумладан, Чироқчи туманида 
шиша идишлар ишлаб чиқариш, Қарши 
туманида органик ўғитлар, қуёш бата-
реялари ҳамда бутловчи қисмларни, 
Китоб туманида эса электромобиллар 
учун зарядлаш ускуналарини ишлаб 
чиқариш ва бошқа бир қатор йўналиш-
ларда лойиҳаларни амалга ошириш 
бўйича музокаралар олиб борилди. 

– Ушбу форумда иштирок этаёт-
ганимдан жуда хурсандман, – дейди 
хитойлик тадбиркор Аманда Сао. 
– Вилоятдаги имкониятлар билан 
яқиндан танишдик. Айниқса, бизни бу 
ерда қулай бизнес муҳити мавжудлиги 

мамнун қилди. Бундан ташқари, ҳудуд 
бой табиий захирага ҳам эга экан. Бу 
ҳар қандай ишбилармон учун катта 
имконият. Маҳаллий тадбиркорлар 
билан истиқболли лойиҳаларни бир-
галикда амалга ошириш учун кели-
шиб олдик. Бизнинг компаниямиз ав-
томобилсозлик билан шуғулланади. 
Келажакда Хитой автомобилларини 
тўғридан-тўғри Қашқадарёга етказиб 
бермоқчимиз. 

Шу куни хитойлик ишбилармонлар 
иштирокида 28 дан ортиқ музокара 
ўтказилиб, уларга мавжуд имкониятлар 
тўғрисида маълумот берилди. Яккабоғ 
туманида озиқ-овқат маҳсулотларини 
қайта ишлаш, Косон туманида электр 
мотоцикллар йиғиш, Деҳқонобод тума-
нида эса биологик тоза зиравор маҳсу-
лотларини етиштириш, Ғузор тумани-
да қишлоқ хўжалиги маҳсулотларини 
қайта ишлаш бўйича лойиҳалар устида 
ишлашга келишиб олинди. 

Ташриф давомида делегация 
аъзолари вилоятдаги йирик саноат 
корхоналари, кичик саноат зоналари 
имкониятлари билан яқиндан таниш-
ди. Жумладан, Кўкдала туманидаги 
тўқимачилик фабрикасида ишлаб 
чиқарилаётган тайёр маҳсулотлар 
меҳмонларнинг эътиборини тортди. 
Италиялик ҳамкорлар билан бирга-
ликда ташкил этилган ушбу корхонада 
йилига 20 миллион дона кейим-ке-
чак ишлаб чиқарилади. Шунингдек, 
делегация вакиллари маъданли сув 
ишлаб чиқарилаётган заводда ҳам 
бўлишди. Бу ерда 10 хил ҳажмдаги 
қадоқланаётган маҳсулот ички бозор 
ва бир қатор хориж давлатларига экс-
порт қилинмоқда.

Айнан шу ҳудудда хитойлик тад-
биркорлар билан ўтказилган очиқ 
мулоқотда Кўкдала, Чироқчи, Китоб 
ва Шаҳрисабз туманларининг ўсиш 
нуқталари, саноат, қишлоқ хўжалиги, 
туризм соҳасидаги имкониятлари хусу-
сида батафсил маълумотлар берилди. 
Албатта, 3 кунлик ташриф ҳар икки 
томон учун самарали бўлди. Истиқбол-
ли лойиҳаларнинг амалга оширилиши 
янги иш ўринлари яратиш, ҳамкорлик 
алоқаларининг мустаҳкамланиши учун 
замин яратади.

Ўлмас БАРОТОВ,
ЎзА мухбири.

Бугунги кунда пиёз дунё бўйича 4,5 миллион гектар майдонга экилиб, 92,1 миллион тонна маҳсулот етиштирилмоқда

 Мутахассис тавсиялари
Маълумот ўрнида айтиб ўтиш керакки, 2023 

йилда республикамизда ҳудудий ҳокимликларнинг 
таклифларига асосан барча тоифа хўжаликла-
ри томонидан 2024 йил ҳосили учун жами 529 
минг гектар август пиёзи, саримсоқпиёз ҳамда 
“тўқсонбости” усулида сабзавот экинлари экиш 
белгиланган. 

Пиёз парҳезбоп ва доривор хусусиятга эга 
бўлгани учун у инсоннинг ҳаётида алоҳида ўрин 
тутади. Унинг ҳиди иштаҳани очади, мазаси турли 
хил таомларга хушбуйлик беради, ўзи эса овқат 
ҳазмини яхшилайди. Хом, пиширилган, қовурилган, 
қайнатилган, қуритилган ва тузланган ҳолларда 
истеъмол қилинади. Пиёзбоши ва яшил барглари 
йил давомида истеъмол қилинадиган сабзавот бў-
либ, таркибида жуда кўп азотли моддалар, шакар, 
эфир мойлари, витаминлар, ферментлар, кальций 
ва фосфор тузларини сақлайди. Эфир мойлари 
ўзига хос ҳид ва ўткир маза бериб туради. Халқ 
табобатида пиёз юрак касалликларида, вирусли 
ва онкологик касалликларда, буйрак ва замбуруғ-
ли касалликларни даволашда, абцесс, фурункул 
ва дерматитларни, гипертония ва атеросклероз-
ни даволашда ва уларнинг профилактикасида 
ишлатилади. Пиёз таркибидаги РР витамини қон 
томирларини мустаҳкамлайди, уларни эластик ва 
ҳаракатчан қилади. Оддий бошпиёз таркибидаги 
эфир мойларининг миқдорига қараб 3 гуруҳга, яъни 
аччиқ, яримаччиқ ва чучук пиёзларга бўлинади.

Пиёз совуққа чидамли ўсимлик бўлиб, уруғи 3-5 
даража ҳароратда нишлай бошлайди, пиёзбоши 
эса ўсади. Ўсимликнинг ўсиши ва ривожланиши 
учун қулай ҳарорат 18-28 даража ҳисобланади. 
Униб чиққан ўсимликлари -2-3 даражагача со-
вуққа чидайди, пишган пиёзбошлари эса -10-12 
даражагача қисқа муддатли совуққа ҳам чидайди. 
Музлаган ва аста-секин муздан тушган пиёзлар 
ҳаётчанлигини йўқотмайди. Пиёзнинг барги 6-7 
даражагача совуққа чидайди.

Ўсимлик ҳаётининг турли даврларида ёруғлик 
интенсивлигига талаби бир хилда бўлмайди. Улар 
ўсиш даврининг бошларида, барглари ўсиб чиққанда 
унчалик катта бўлмайди, лекин пиёзбошлар шакл-
ланаётган вақтда бирдан катталашади. Шунинг учун 
барра пиёз ўстираётганда ўсимликни бироз соя-
латиш жуда муҳим. Ўсимлик йирик бошпиёз учун 
ўстирилганда соялатиш пиёзбошлар шаклланишини 
кечиктиради ва ҳосилни камайтиради.

Пиёзбошнинг шаклланиши ва етилиши озиқ 
моддаларга ва ўсимликнинг сув билан таъмин-
ланганлигига боғлиқ. Уруғ қанча қалин экилса, 
ўсимлик озиқ моддалар ва сув билан қанчалик кам 
таъминланса, пиёзбош шунчалик тез шаклланади 
ва майда бўлади. Агар ҳар гектар ерда 200-400 
минг ўсимлик ўстирилса ва озиқланиш шароити 
яхши бўлса, йирик, озиқ-овқат учун ишлатиш-
га яроқли пиёзбош етилади. Сув бериш меъёри 
аввалига гектарига 450-500 м³/га, пиёзбошлар 
шаклланиш даврида эса 550-600 м³/га бўлиши 
тавсия этилади.

Пиёздан юқори ҳосил олиш учун ер ҳолатига 
боғлиқ равишда гектарига 150-200 кг. азот, 150-160 
кг. фосфор ва 75-80 кг. калий солинади. Шудгор-
лашда тупроққа йиллик режадаги фосфорнинг 
75, калийнинг ҳамма миқдори, экиш олдидаги 
бороналашда фосфорнинг қолган 25 фоиз қисми, 
азот эса иккига тенг бўлиниб, яганалашдан сўнг 
майсаларнинг 1-2 чинбарглигида ҳамда пиёзбош-
лар шакллана бошлаганда берилади.

Механик таркиби енгил қумоқ бўлган, оч тусли 
бўз тупроқлар пиёз учун яхши ҳисобланади. Шўр-
ланган ва ботқоқ тупроқлар эса яроқсиз. Қатор 
оралари ишланадиган, далани бегона ўтлардан 
тозалайдиган карам, картошка, помидор ва бо-
дринг яхши ўтмишдошдир. Пиёз илдиз мевали 
сабзавотлардан сўнг экиш тавсия этилмайди. Бунга 
сабаб пиёз экинига зараркунанда ва касаллик-

НИМАЛАРГА ЭЪТИБОР ҚАРАТИШ ЗАРУР?

ларининг кучли зарар келтириши ҳосилдорликнинг 
кескин камайишига олиб келади.

Пиёз ўстириш учун энг яхши ер майдонлари 
органик моддаларга бой, ишқорийлиги рH=6,4-7,9 
бўлган тупроқлардир. Пиёз енгил, қумоқ ва бегона 
ўтлардан тоза бўлган бўз тупроқларда яхши ҳосил 
беради. Оғир, соз тупроқли, ботқоқлашган ва шўр-
хок ерларда пиёздан юқори ҳосил олиб бўлмайди. 

Пиёз уруғлари одатда қуруқлигида экилади, 
аммо экиш кечиккан пайтларда уруғ тоза ва тез-тез 
алмашиниб турадиган сувда 1-2 сутка давомида 
ивитилади. Пиёз уруғини экишга тайёрлашда ка-
салликларга қарши дорилаш яхши натижа бериши 
кузатилган. Умуман айтганда, пиёзнинг тезлик 
билан униб чиқиши, ҳосилдорлиги юқори бўли-
ши, касалликларга камроқ чалиниши мақсадида 
уруғлар экишдан аввал сараланади ва калибровка 
қилинади, ҳўлланади, чиниқтирилади, дезинфек-
ция қилинади, микроэлементлар билан ишлов 
берилади ҳамда махсус дражелар кўринишига 
келтириш яхши самара беради. Уруғларни экиш-
дан 25-30 кун олдин 2,5 % Максим-0,4 мл/кг., 31,2 
% Селес Топ4-0,6 мл/кг. Миқдорида дорилаб, экиш 
тавсия этилади. Бу эса ҳар хил вирусли касаллик-
ларнинг олдини олади.

Ўзбекистон иқлими шароитида пиёз асосан, 
эрта баҳорда – февралнинг охири, март ойининг 
бошида, кеч кузда – ноябрь охири, декабрь ой-
ларининг бошида, ёз-кузги муддатларда – август 
охири, сентябрь ойларида экилади. Пиёз уруғи 
баҳорги муддатда гектарига 10-12 кг. ёзги-кузги 
муддатда 16-20 кг. ҳисобида ернинг нишабига 
қараб, қатор ораларини 70-90 см., 4 қаторли лен-
тасимон усулда экилади. Уруғларнинг 1,5-2 см. 
чуқурликка экилиши тавсия қилинади. Пиёзни 
чуқур экиш уруғларнинг унувчанлигини пасайти-
ради ва майсалар ўсишини кечиктиради. Кузда 
1-2 марта қатор оралари культиватор билан 15-16 
см. чуқурликда культивация қилинади. Бир йиллик 
ўтлар қишда, совуқда йўқ бўлиб кетади. Пиёз уруғи 
экилгач, узоқ муддат давомида майсалайди, шу-
нинг учун ер майдонини бегона ўтлар босиб кети-
ши мумкин. Бу ўтлардан қутулиш пиёз етиштириш 
технологиясининг муҳим томонларидан биридир. 
Бегона ўтларга қарши курашда гербицидлардан 
фойдаланиш тавсия этилади. Бир йиллик икки 
паллали бегона ўтларга қарши (Оксифлуорфен)- 
24%, Гоал 2 Е эм.к., 24% Оксигард эм.к., 0.5-1.0 
л/га. Қўлланилади. Қўллаш муддати бир йиллик 
бегона ўтлар 2-4 барг даврида пуркалади. Бир 
йиллик бошоқли ва икки паллали бегона ўтларга 
(Пендиметалин) 33% Стомп эм.к., 33% Фист эм.к. 

2,3-4,5л/га. ҳажмида экинлар кўкариб чиқишигача 
тупроққа пуркалади. Бегона ўтларнинг зарари ту-
файли пиёз ҳосили 25-30 фоизга камайишига олиб 
келади. Бегона ўтларга қарши курашда алмашлаб 
экиш, механик, агротехник чора-тадбирларни си-
фатли ўтказиш, минерал ўғитларни ўз вақтида 
бериш муҳим аҳамиятга эга.

НЎШДАН ПИЁЗ ЕТИШТИРИШ
Пиёз етиштиришнинг бошқа усулларига нўш-

дан, майда пиёзбошлардан, кўчатдан барра пиёз 
етиштириш кабилар киради. Баъзан кузда ёки 
эрта баҳорда нўшпиёз экилади. Нўшпиёз кузда 
экилгани маъқул, чунки майда пиёзбошларни 
қишда сақлаш кўп чиқитга чиқишига олиб кела-

жойда 50- 60 м2 ерга 4х1 см схемада март ойининг 
15-20 кунида экилади. Пиёз кўчати 45-50 кунлик 
бўлганидан сўнг доимий ўсадиган ерга кўчириб 
экилади. Пиёз кўчати етиштиришда “Дайтона F1”, 
“Банко F1” “Истиқбол” ва “Қоратол” каби нав ва ду-
рагайларни экиш мақсадга мувофиқ бўлади. Пиёз 
кўчатини эртаки картошка ёки карамдан ва ҳатто 
бошоқлилардан бўшаган ерларга экиб, етиштириш 
мумкин. Бунинг учун эртаки сабзавотлардан бўша-
ган ер қисқа муддатда тайёрланиб, эгатлар олиниб, 
суғорилади, сўнг пиёз кўчати тўрт қаторли лента-
симон усулда (40+10+10+10)/4)х7,5 см схемада) 
экилади. Шу схемада экилса, гектарига 800 минг 
туп кўчат жойлаштирилади. Кўчат экилганидан 
сўнг 2-3 кун мобайнида суғорилиши керак. Пиёз 
ўсиш даврида қатор ораси 2-3 марта культивация 
қилиниб, 6-7 марта суғорилади. Озиқлантириш 
ва бошқа технологик жараёнлар уруғидан экиб 
етиштириладиган пиёзникига ўхшашдир. Ҳосили 
сентябр ойининг охири, октябр ойининг бошла-
рида етилади ва гектаридан ўртача 60-65 тонна 
маҳсулот беради. Бу усулнинг аҳамият ли жиҳа-
ти, уруғ сарфи 3-4 баробарга иқтисод қилинади, 
ўсиш даврида бегона ўтлардан тозалаш ва яга-
на қилишга бўладиган харажатлар 80-90 фоизга 
қисқаради, бир ердан бир мавсумда олинадиган 
ялпи маҳсулот икки баробарга кўпаяди, сув сарф 
2-2,5 бараварга камаяди.

ПИЁЗНИ ҚАНДАЙ  
СУҒОРИЛАДИ?

Кузги-ёзги муддатда пиёз экилиши биланоқ 
кетма-кет суғорилади. Уруғни қийғос ундириб олиш 
учун уруғ суви берилади. Бунда сув жилдиратиб 
оқизилиб, эгатларнинг тепаси қораймагунча тўх-
татилмайди. Шунда тупроқ биртекис намланиб, 
уруғларнинг ёппасига кўкариши учун қулай ша-
роит яратилади. Баҳорги экишда пиёз майсала-
ри 18-20, ёзги-кузги муддатда эса 8-12 кундан 
сўнг униб чиқади. Эрта баҳорги ва қиш олдидаги 
пиёз экилган ерларда майсалар қишда тўпланган 
ҳамда эрта баҳорги намликлар ҳисобига униб 
чиқади. Ёзги-кузги муддатларда экилган пиёзни 
майсалатишучун захлатиб, уруғ суви ва ундириш 
сувлари берилади. Бундай суғоришлар ҳар 2-3 
кунда амалга оширилиб, майсалашгача давом 
этади. Пиёз ўсимлиги учун тупроқ намлиги 75-80 

фоиз атрофида бўлгани маъқул. 

КАСАЛЛИК ВА 
ЗАРАРКУНАНДАЛАРГА ҚАРШИ 

ҚАНДАЙ КУРАШИЛАДИ?
Пиёз ривожланиш даврида сохта ун-шудринг 

касаллиги (пероноспороз) ва тамаки трипсидан 
кўпроқ зарарланади. Сохта ун-шудринг касалли-
гида агротехник алмашлаб экиш, қатор ораларига 
сифатли ишлов бериш, кўллатиб суғормаслик 
керак. Олтинкўзнинг 3-4 кунлик тухумини зарарку-
нанда миқдорига қараб 1:10, 1:5 нисбатда чиқариш 
зарур. Кимёвий усулда эса ацетамиприд моспилан 
20 фоиз н.кук, камилот 20 % н.кук. нестор 20 % 
н.кук– 0,15 л/га; (малатион) карбофос 57 % эм.к.
фуфанон -1,2 л/га. препаратларининг бирортаси 
билан ишлов бериш тавсия этилади.

Тамаки трипсидан зарарланганда, далани 
ўсимлик қолдиқларидан тозалаш, кузда шудгор-
лаш, қишлаб қолувчи личинкалар сонини камай-
тириш лозим. Баҳорда, пиёз барг чиқаргандан сўнг 
зарарланаётганлиги кузатилиши билан уларга 
қарши (ацетамиприд) моспилан 20% н.кук, камилот 
20% н.кук. нестор 20% н.кук., 0,15 л/га; (малатион 
) карбофос 57% эм.к. фуфанон – 1,2 л/га. (аба-
мектин) вертимек 1,8% эм.к., препаратлардан 
бирортаси билан ишлов бериш тавсия этилади.

ҲОСИЛНИ ЙИҒИШ 
ВА САҚЛАШ

Баҳор ва кеч кузда экилган пиёзлар 
 сентябрь-октябрь бошларида, августда экилган-
лари эса июль-август бошларида йиғиб олинади. 
Пиёз пишганда пиёзбош юмшаб, кейин бўйни қу-
рийди, барглари сўлиб, ерга ётиб қолади. Пиёз 
барглари тўла қуригунча кутиб туриш ярамайди, 
чунки кечикиб йиғиштириб олинган пиёз яхши 
сақланмайди. Пиёз КТН-2Б, КСТ-1,4 маркали 
ковлагичлар билан ёки қўлда йиғиштирилади. 
Тўла механизация ёрдамида йиғиштириш учун 
ЛКГ-1,4 ва ПМЛ-6 маркали машиналардан фой-
даланилади. Шуни алоҳида таъкидлаш лозимки, 
мамлакатимизда пиёзнинг янги серҳосил ва турли 
муддатларда етиштиришга мос навларини яратиш, 
уруғидан, кўчатидан ҳамда нўшидан етиштиришда 
такомиллашган технологияларни, хусусан, сув 
тежовчи технологиялар – томчилатиб, ёмғирлатиб 
суғориш тизимини қўллаш орқали ҳозирги кунда 
бир қатор фермерларимиз пиёздан яхши ҳосил 
олишмоқда. Ўзбекистонда ҳар гектар майдон-
дан ўртача 20-25 тонна пиёз ҳосили олинмоқда. 
Ҳатто Жиззах вилояти Зомин тумани “Чорвадор” 
ҚФЙ ҳудудидаги “Жилғалисой шабадаси” фермер 
хўжалиги далаларига томчилатиб суғориш техно-
логияларини жорий этиш натижасида, маҳаллий 
пиёз навларидан ҳар гектар майдондан 150 тонна 
ҳосил етиштиришга эришилди. 

ҲОСИЛ ҚАНДАЙ  
САҚЛАНАДИ?

Қазиб олинган пиёзлар бир неча кун хирмон-
га ёки далага юпқа ёйилиб, қуёшда қуритилади. 
Қуритиш вақтида пиёзлар бироз намни йўқотади, 
барглари сўлийди, пиёзбош эса 3-4 қуруқ, қаттиқ 
пўстларга ўралади. Қуриган пиёз барглари кеси-
лади ва пиёзнинг йириклигига, етилиш даражасига 
қараб ажратилади. Баргларни пиёзбош учидан 3-4 
см. қолдириб кесиш керак. Агар барглар пастдан 
кесилса, пиёзбошнинг ичига турли бактерия кира-
ди ҳамда сақлаш вақтида пиёзнинг кўпи чиқитга 
чиқиб кетади.

Пиёз қуруқ, яхши шамоллатиб туриладиган 
хоналарда 20-40 см. қалинликда, ёйилган ҳолда 
ёки сиғими 10-15 кг.ли яшикларга солинган ҳолда 
сақланади. Катта яшикларда, қопларда эса пиёз 
яхши сақланмайди. Истеъмолга ишлатиладиган 
пиёзларни сақлаш учун қулай ҳарорат +0,5,+10С°, 
ҳавонинг нисбий намлиги эса 75-80 фоиз ҳисоб-
ланади.

Шуҳрат ТЕШАЕВ,
Қишлоқ хўжалигида билим ва  

инновациялар миллий маркази  
ижрочи директори, профессор,

Рустам НИЗОМОВ
Сабзавот, полиз экинлари ва 

картошкачилик 
илмий-тадқиқот институти  

директори, профессор.

ПИЁЗ ЕТИШТИРИШДАПИЁЗ ЕТИШТИРИШДА
Бугунги кунда пиёз дунё бўйича 4,5 миллион гектар майдонга экилиб, 
92,1 миллион тонна маҳсулот етиштирилмоқда. Ўртача ҳосилдорлик 

19,31 т/га.ни ташкил этади. Ўзбекистонда эса ўртача ҳосилдорлик 
гектаридан 24-25 тоннани ташкил этмоқда. Пиёз кўплаб давлатлар 

сабзавотчилигида асосий экинлардан бири ҳисобланади.

ди. Нўшпиёз пушталарга ёки текис далаларга 
бўйнигача ботириб, икки қаторли лента шаклида 
экилади. Бунда ленталар ораси 50-60 см. ва қатор-
даги пиёзлар ораси 10 см. қилиб экилади. Нўшдан 
бошпиёз етиштириш учун ўсиш даври мобайнида 
гулпояларни мунтазам равишда юлиб туриш ке-
рак. Нўшдан экилган пиёз уруғдан етиштирилган 
пиёзга қараганда бегона ўтдан кам қийналади ва 
яганаланмайди. Бошқа парваришлаш тадбирлари 
одатдагича ўтказилади. Нўшдан экилган пиёзлар 
уруғдан экилган пиёзларга нисбатан эрта етилади 
ва юқори ҳосил беради. Ҳосили одатда, июн-июл 
ойида йиғиштириб олинади. Лекин, нўшпиёздан 
етиштирилган пиёзлар яхши сақланмайди, шунинг 
учун ҳам улар кўпинча ёз-куз даврида истеъмол 
қилиниши лозим.

ПИЁЗНИ КЎЧАТИДАН 
ЕТИШТИРИШ

Пиёз асосан, уруғидан экиб етиштирилади. 
Сўнгги йилларда пиёз кўчатидан такрорий экин 
сифатида экиб етиштириш технологияси ишлаб 
чиқилди. Бу усулда пиёз етиштириш учун уни 4-5 
кг. уруғи пиёз экиладиган майдонга яқин бўлган 

Шундан бўлса керак, одамлар-
нинг ўзаро меҳр-оқибатлари бошқа-
ча. Маҳаллада бугунги кунда тўртта 
умумтаълим мактаби ва тўртта хусусий 
болалар боғчаси мавжуд бўлиб, улар 
фарзандлар тарбияси йўлида фаолият 
юритмоқда. Маҳалла марказида Ои-
лавий шифокорлик пункти жойлашган 
бўлиб, замонавий асбоб-ускуналар би-
лан жиҳозланган ва аҳолига сифатли 
тиббий хизмат кўрсатиш учун барча 
шароитлар муҳайё. Ушбу саломатлик 
масканининг хизматидан аҳоли ҳамиша 
мамнун. Маҳаллада зиёлилар авлоди-
нинг шаклланишида, олий таълимга 
кирувчи ёшлар сонининг йил сайин 
кўпайиб боришида тажрибали ва би-
лимдон ўқитувчи-устозларимизнинг 
хизматлари беқиёс. Буни яқиндагина 
ҳукуматимизнинг кўкрак нишонларига 

САМАРҚАНД ВИЛОЯТИ

БИРДАМЛИК – МУВАФФАЈИЯТЛАР ГАРОВИ

Хусусан, Ўзбекистон Республи-
касида чорвачилик соҳаси ва унинг 
тармоқларини ривожлантириш бўйича 
2022-2026 йилларга мўлжалланган 
дастур ишлаб чиқилган бўлиб, унда 
белгиланган чора-тадбирларни амалга 
ошириш орқали чорвачилик соҳаси ва 
унинг тармоқларида маҳсулот ишлаб 
чиқаришнинг барқарор ўсиши таъмин-
ланишига эришилаётир.

Буни биргина Қамаши туманида 
фаолият юритаётган “Муродов Раҳ-
матулла Мавлонович” масъулияти 
чекланган жамияти фаолияти мисо-
лида ҳам кўриш мумкин. Мажмуа асо-
сан сут етиштиришга мўлжалланган. 
Германиядан келтирилган симментал 
зотига мансуб қорамоллар сони 200 
бошдан ошган.

Соғиш зали Германияда ишлаб 
чиқарилган энг сўнгги ускуналар билан 
жиҳозланган. Бир вақтнинг ўзида 12 
бош сигирни соғиш қувватига эга. Ҳар 
бир сигирдан кунига 25-30 литргача, 
жами 2,5-3 тоннагача сут олинмоқда. 
Сут қайта ишлаш корхоналарига шарт-

Жизмонсой маҳалласи Каттақўрғон туманининг олис 
ва чекка ҳудудларидан бирида жойлашган бўлиб, ўзига 
хос тарихга эга. Маҳаллада бугунги кунда 3500 дан 

ортиқ аҳоли истиқомат қилади. Тўй-маъракаларда, 
жамоатчилик ишларида, ҳашарларда аҳоли ҳамиша 
ҳамжиҳат ва бир-бирига елкадош.

сазовор бўлган устозларимиз – Тўрақул 
Бўронов ва Азимжон Мирзаевлар ми-
солида кўришимиз мумкин. 

Ўтган йили жизмонсойликлар учун 
жуда қувончли йил бўлди. Халқимиз-
нинг азалий орзуси ушалиб, 4,5 км йўл 
асфальт қилинди. Ушбу хайрли иш учун 
нуроний отахонлар, онахонлар мамла-
катимиз раҳбарига, вилоят ва туман раҳ-
бариятига миннатдорчилик изҳор қилиб, 
ҳамиша дуодалар. 

Давлатимиз раҳбари маҳаллалар-
нинг моддий-техник таъминотини  ях-
шилашни, маҳалланинг ўз маблағини 
шакллантиришнинг самарали йўлларини 
жорий қилишни тавсия қилдилар. Ҳозир-
да маҳаллада мавжуд бўлган “бешлик”ни 
“еттилик”ка айлантириш лозимлигини 
айтиб ўтди. Ижтимоий таъминот ва со-
лиқ тизими соҳасида маҳаллаларда ҳам 

мутахассис кадрлар фаолият юритиши 
лозимлиги, аҳоли муаммоларини барта-
раф этиш, боқимандаликни камайтириш, 
тадбиркорликни ривожлантириш, янги 
иш ўринлари яратиш лозимлиги ҳақида-
ги фикрлари маҳалла раисларини ишга 
янгича ёндашишга ундади. 

Биз, жизмонсойликлар бир ёқадан 
бош чиқариб, маҳалла ободлиги, эл фа-
ровонлиги йўлида бор куч ва имкониятла-
римизни ишга солаяпмиз. Хонадонлар ҳо-
латини ўрганиш, томорқалардан унумли 
фойдаланиш, яшил макон ҳудудларини 
яратиш, кам таъминланган оилаларни 
қўллаб-қувватлаш, якка-ёлғиз кексалар 
ҳолидан хабар олиш каби ишларимиз 
кундалик юмушимизга айланмоқда. 

Бундан ташқари, ёшлар ўртасида 
уларнинг ҳуқуқий онгини ошириш ва 
ҳуқуқбузарликнинг олдини олиш мақса-
дида турли хил танловлар ва тадбирлар 
ўтказишни йўлга қўйдик. 

Бир сўз билан айтганда, аҳолининг 
бирдамлиги эришаётган ютуқларимизнинг 
омили бўлмоқда. 

Абдисодиқ НОМОЗОВ, 
Каттақўрғон тумани  

"Жизмонсой" МФЙ раиси.

ҚАШҚАДАРЁ ВИЛОЯТИ

ЧОРВАЧИЛИК – ЈИШЛОЈ Х¤ЖАЛИГИНИНГ МУҐИМ ТАРМОўИ

нома асосида етказиб берилмоқда. 
Келгусида мажмуада етиштирилаёт-
ган сутни қайта ишлаб қатиқ, бринза, 
қаймоқ ва бошқа сут маҳсулотларини 
ишлаб чиқариш режалаштирилмоқда.

Мажмуада парваришланаётган қо-
рамоллар тўлиқ озуқа рациони асо-
сида озиқлантирилади. Айни пайтда 
мажмуа тасарруфида жами 380 гектар 
ер мавжуд бўлиб, шундан 80 гектари 
сувли, 10 гектари яйлов, 290 гектари 

лалми майдонни ташкил этади. Ажра-
тилган 80 гектар сувли ер майдонида 
беда, маккажўхори ва бошқа озуқа 
экинлари экилган.  

Бундан ташқари, чорвани сифатли 
ва тўла қийматли озуқа билан таъмин-
лаш мақсадида гидропоника усули 
ҳам йўлга қўйилган бўлиб, кунига бир 
тоннагача кўк озуқа етиштирилмоқда.

Моҳигул ҚОСИМОВА,
ЎзА мухбири.

Мамлакатимизда чорвачилик маҳсулотлари ишлаб чиқаришни кўпайтириш ҳисобига  
озиқ-овқат хавфсизлигини таъминлашга эътибор қаратилмоқда.



4 “Qishloq hayoti”   l   2023-yil  26-oktabr    l   44-sonSO‘NGGI  SAHIFA

Зеро, кундалик эҳтиёжга зарур 
бўладиган озиқ-овқатнинг аксарияти 
айнан шу бир парча ерда ундирилади. 
Шундай экан, юртдошларимиз бугун ўз 
томорқасига меҳр ва эътибор берса, 
фақат ютади. Инсонни улуғлайдиган 
ва унга зийнат берадиган фазилат-
лардан бири меҳнатдир. Айтиша-
ди-ку, одам учун икки буюк шифокор 
бор. Бири қатъийлик бўлса, яна бири 
меҳнат. Ахир, дунёда осон ишнинг 
ўзи йўқ, ҳар бир юмушнинг оғири, 
машаққати бор. Келинг, Чуст тумани-
нинг олис ҳудудларидан бири бўлган 
Варзигон маҳалласидаги бир-биридан 
меҳнаткаш деҳқонлар, улар орасидаги 
айрим бекорчи, ишёқмас ёшлар учун 
намуна бўла оладиган қаҳрамонлари-
миз ҳақида сўз юритамиз.

Инновацияларни олис ҳудуд-
лардаги аҳолига етказиш, маҳал-
лий олимлар яратган ишланмалар 
орқали одамларнинг оғирини енгил 
қилиш, янгиишўринларияратиш, 
ёшларнинг янги технологиялар-
га қизиқишини ошириш ва уларни 
 инновацион фаолиятга жалб қи-

Годжи таркибида саратон касаллигининг олдини олувчи минерал модда мавжуд бўлиб, у табиатда жуда камёб ҳисобланади

РИШТОНРИШТОН

Хуллас, Риштон катта қурилиш 
майдонига айланди. Риштонни қайта 
қуришга бош-қош бўлган ҳоким тўрт 
одам тўпланган ерда тўхтаб, ёнига 
 борар, уларнинг сўзларига қулоқ тутар, 
муаммолари бўлса шу ернинг ўзида 
ҳал қилиш чорасини кўрарди. Кўп ўт-
май “Риштон тумани ҳокимлигининг 
мурожаатлар” канали очилди. Ундан 
мақсад ҳам халқ билан мулоқот қилиш, 
уларга ёрдам беришни кучайтириш 
бўлди. Бунинг натижасида, одамлар 
ҳоким билан бемалол гаплашадиган, 
унга арзини эркин айтадиган бўлди.

Оқер қишлоғида барпо бўлаётган 
масжидининг маҳобати ҳар бир му-
сулмон кишининг ғурурини уйғотади. 
Ундан сал нарида автомашиналар 
тузатадиган устахоналар, новвойхо-
налар, ошхона ва чойхоналар шу ер-
лик одамларнинг яшаш шароитини 
яхшилаб қолмай, меҳмонлар учун ҳам 
қулайликлар туғдириётгани кўпчиликни 
хурсанд қилаётир.

Риштон шаҳрига туташиб кетган 
Оқер, ундан ўтиб Учариқ қишлоқлари-
даги янги иморатлар, ҳунармандчилик 
устахоналари, шахобчалари ҳар бир 
хонадондан камида 2-3 кишини иш 
билан таъмин этган. Баъзи жойларда 
хусусий касб-ҳунар ўргатиш билимхо-
налари очилган. 

Оқер қишлоғида яшовчи тадбиркор 
Ислом Орифжонов бунёд этаётган ко-
шона олдинги Келдиев номли колхоз 
боғи ўрнида барпо қилинди. Водий-
нинг энг кўзга кўринган, ҳайратланарли 
туризм марказига айланишига унинг 
ичига кирган одам шубҳа қилмайди. 
Деворга ўйиб, чизилган афсонавий 
қабариқ суратларни томоша қилиб 
мозийга саёҳат қилгандек бўласиз. 
Уни бунёд этишга тадбиркор 55 мил-
лиард сўмдан ортиқ маблағ сарфла-
ди. У ўз маблағидан ташқари банкдан 
йигирма миллиард сўмга яқин бўнак 
пули ҳам олиб ишлатди. Самара эса 
бу маблағдан анча юқори, маънавий 
бойлиги эса бемисл деса арзийди. Со-
пол санъатига доир кўргазма заллари 
ҳар қандай сайёҳини ўзига ром қилади. 
Ҳали битмасидан бу кошонага келиб, 
кўриб кетувчи меҳмонларнинг саноғи 

ФАРҒОНА ВИЛОЯТИ

Гўзалликда тенги йўқ

Қисқа вақт ичида Риштон кўчалари, унга 
туташ қишлоқлар бутунлай чирой очди. Барча 

раҳбарлар хонадонларда юриб, аҳолининг 
дардлари, муаммоларини эшитди. Вилоят ҳокими 
ҳам, туманлар ҳокимлари ҳам бу ерда яшаётган 

одамларнинг жонига оро киришни кўзлаб, 
қўлларидан келганича қурилиш ашъёларини 

етказиб беришга интилди.

бир гуруҳ усталар ишлаётган бино ол-
дида тўхтаб, раисни сўрадик. Ҳозир 
келади, дейишди. Қурувчиларнинг қў-
ли-қўлига тегмай ишлаётганини кўриб, 
таажжубландик. Ишлаётганлар билан 
“ҳорманг, бор бўлинг” қилиб турган 
эдик бир аёл ёнимизга келди.

– Мен мана шу мукаммал таъ-
мирланаётган 32-давлат мактабгача 
тарбия муассасаси мудири Раъно 
Тешабоева бўламан, – деди у. – Бир 
юз эллик ўринга мўлжалланган бу боғ-
чани капитал таъмирлаш учун ташаб-
бусли бюджет танловида қатнашдик. 
Раисимиз Аҳлиёр ёш бўлса ҳам жуда 
ташкилотчи бўлгани учун маҳалламиз 
аҳлини оёққа турғазди. Деярли ҳамма 
қатнашди. Оқибатда 1 миллиард 200 
миллион сўм маблағ ютиб олдик. Битта 
боғчани мукаммал таъмирлаш учун 
шунча пул... Ҳўв деворни бузаётган-
ларни кўраяпсизми, улар боғчамизнинг 

бўш турган ходимлари, маҳалламиз-
дан чиққан айрим ота-оналар, ўзлари 
ёрдамлашаяпти. 

Бу орада Аҳлиёр Ҳусанов ҳам кел-
ди.

– Маҳалламизда 3 мингга яқин аҳо-
ли яшайди, – деди у. – Эҳтимол ҳозир 
уч мингдан ошгандир ҳам. Аҳолимиз 
асосан, томорқадан яхши даромад 
олади. Янги иморатлар қуриш, енгил 
автомашиналар олиш, олий ўқув юр-
тига ўқишга кириш авж олган. Ҳеч ким 
замондан орқада қолгиси келмайди. 
Биз ўзаро маслаҳатлашиб, очиқ бюд-
жет орқали 2 та таклиф киритиб, икка-
ласида ҳам муваффақиятга эришдик. 
Мактаб ва боғча, ичимлик суви муам-
мосини ҳал қилганимиз. Маҳалламиз-
да муҳтож оилаларга ёрдам уюштириш 
йўлга қўйилган. Уларга берилган ёрдам 
ошкор қилинмайди.

– Китоб ҳам ўқиб турасизми?
– Албатта, ҳозир Ўткир Ҳошимов-

нинг “Икки эшик ораси” китобини қайта 
ўқияпман. Бу китобни бошқаларга ҳам 
ўқишни тавсия қиламан. Киши онгида 

йўқ. Кўзга ташланган жиҳоз, янги ва 
эски осори-атиқалар борки, ёнидан 
бефарқ ўтолмайсиз. Кулолчилик мар-
кази, меҳмонхона ва маиший хизмат 
кўрсатиш марказидан иборат мажмуа 
эса туманнинг янги “ташриф қоғози”га 
айланди.

Ташаббускор, ғайратли Аҳлиёр 
Ҳусанов раис бўлган Дашт Пандигон 
МФЙга бордик. Маҳалла ўртасидаги 

эзгу фикрлар уйғотади. Бундан аввал 
Габриел Гарсиа Маркеснинг “Ёлғиз-
ликнинг юз йили” асарини ўқиган эдим. 
Бир неча ой шу китоб хаёли билан 
яшадим. Шукрки, ҳозир китоб ўқий-
диган одамлар кўпайиб қолди. Улар 
телефондан бошини кўтармайдиган-
ларга қарши туради, деб ўйлайман. 
Китобдан ортиқ дўст борми, албатта 
йўқ. Битта орзуим маҳалламизда кат-
тагина кутубхона очиш, маҳалламиз 
одамлари кутубхона ташкил қилсангиз 
ҳар биримиз камида иккитадан китоб 
олиб берамиз, дейишяпти. Минг раҳ-
мат уларга, китоблар қиммат бўлишига 
қарамай олиб беришига ишонаман...

Ҳа, Риштон замини қадимдан обод 
бўлиб келган. Бугунга келиб эса яна гў-
залликка бурканди. Унинг чиройига яна 
чирой қўшилишига ишончимиз комил.

Ҳамиджон  БУРҲОНОВ,
“Qishloq hayoti” мухбири.

НАМАНГАН ВИЛОЯТИ

ЁШЛАР ЕТАКЧИСИ ГОДЖИДАН 
ИЛК БОР ҐОСИЛ ОЛДИ

лиш бўйича Президентимизнинг 
 Наманган вилоятига ташрифи 
 доирасида Чуст туманини иннова-
цион ҳудудга айлантириш бўйича 
чора-тадбирлар режаси тасдиқлан-
ган. Унга кўра Чуст инновацион ҳу-
дудида Годжи доривор ўсимлигини 
етиштириш лойиҳаси Инновацион 
ривожланиш вазирлиги томони-
дан молиялаштирилганди. Ушбу 
чора-тадбирларни давом эттириш 
мақсадида 1-босқичда туманнинг 
Ғова қишлоғидаги Варзигон маҳал-
ласи ёшлар етакчиси Аброрхон Су-
лаймонов ҳам тажриба сифатида 
ўз хонадонига 20 дан ортиқ Годжи 
кўчатларини экканди. Бу йил эса уни 
ҳосилидан фойдаланмоқда.

Томорқасини гуллатган инсон 
турмушини ҳам гуллатиб, ҳаётини 
баҳордек яшнатиб, шоду хуррам 
умргузаронлик қилаяпти. Бундай хо-
надонларда янги-янги ғоялар  дунёга 
келаяпти. Варзигон маҳаллаҳси 
ёшлар етакчиси   бугунги кунда ки-
чик бўлса ҳам томорқасидан унумли 
фойдаланиб, Годжи ўсимлиги турини 
парваришлаётир. 

– Инсон ҳаракат қилса барчасига 
эришади, деганларидек меҳнатимга 
яраша баракасини бераяпти, – дей-
ди А.Сулаймонов. – Годжи озиқ-овқат 
саноатида ва табиий бўёқ олишда 
қўлланилади. Меваси бутун дунёга 
машҳур. Мевасининг асосий хусу-
сияти шундаки, таркиби саратонга 
қарши унсурларга бой. Афсуски, 
табиатда жуда камёб. Мевасида 
антиоксидантлик фаоллиги жуда 
юқори. Шу сабабли мевалари мод-
да алмашинувини яхшилаш, ақлий 

ва жисмоний толиқишни тиклаш, 
қариш жараёнини секинлаштириш, 
организмдаги эндокрин безлар гор-
мон ишлаб чиқаришини кучайти-
риш, иммунитетни тиклаш ҳамда 
анемия, диабет, қон-томир тизими 
ва тери касалликларида кенг қўлла-
нилади. Анчадан бери бу ўсимликни 
 Ўзбекистонда етиштиришга қизиқиб 
келардим. Ҳозирги кунга келиб, мева 
кўпайган. Унинг ниҳоли ва қуритил-
ган мевасини харидорлар учун тайёр 
қилиб қўйдим. Бу оилам даромадига 
яна қўшимча фойда бўлади.

Маълумот учун, Годжи мевали 
ўсимлиги таркибида саратон касал-
лигининг олдини олувчи минерал 
модда мавжуд бўлиб, у табиатда 
жуда камёб ҳисобланади. Ўсимлик 
иқлим шароити туфайли Хитойнинг 
Тибетида ўсади.

Бизни иқлимга ҳам мослашти-
риб экиш ва парваришлаш кенг 
тарқалди, десак муболаға бўлмайди. 
Агарки ушбу ўсимликни 5-10 сотихга 
экиб, даромад қиламан, деган юрт-
дошларимиз учун айни ҳамёнбоп ва 
сердаромад ҳисобланади.

Отабек ҚОБИЛОВ,  
Чуст тумани Тинчлик маҳалласи 

ёшлар етакчиси.

Халқимиз азалдан ҳар қарич ернинг қадрига етиб, ундан  
ризқу-насиба ундиради. Шу боис, томорқани хазинадек эъзозлайди.

 Инновация


